1. HAUSNARKETA (1 ASTEA)
Lehenik eta behin, praktikak non egiten ari naizen azalduko dizuet. Aretxabaleta erdialdean kokatuta dago ikastola eta Basabeazpi du izena. 4 urteko umeen gela batean ari naiz ; guztira 19 haur dira. Baina hainbat arrazoigatik oso gutxitan egoten dira denak batera gelan, normalean norbait falta izaten da.

Hasteko, esan behar dut ikastolan erabiltzen den hizkuntza euskara     dela, gaztelera ez dute ia ukitzen, ez baldin bada gurasoren batekin hitz egiteko. Hau oso egokia iruditzen zait, euskara bultzatzeko eta umeek txikitatik euskara erabiltzera ohitura har dezaten. Bestalde, ni ere gusturago sentitzen naiz euskara erabiltzen.

Praktiken lehenengo aste honetan gelaren antolaketari emango diot garrantzia gehien. Esan beharra daukat gelako materiala nahiko aberatsa dela, horrela umeei material anitz honekin motibazioa pizten zaie, errutinan jauzi gabe. Arbela handi bat daukate eta bertan bokal eta zenbakien plantillak dituzte itsatsita umeek une orotan presente izan ditzaten.Bi apal ere badauzkate. Batean, bakoitzak bere apala du lanak gordetzeko eta bestean puzzle, joko, ipuin … ezberdinak daude. Txokotan banatuta dago gela; sukalde txokoa, eraikuntza txokoa, ordenagailu txokoa eta marrazki eta abarren txokoa. Aste guztian zehar umeak txoko denetatik pasa behar dira eta ondoan daukaten paperean “x” bat apuntatu. Erabaki hau oso egokia iruditzen zait, horrela umeak ez dira gauza berdina egiten egongo eta txoko denak landuko dituzte, horrela eguneroko bizitzarako prestatuz, adibidez ordenagailua edota sukalde txokoa erabiltzerako orduan.
Komun konpartitua dutela ere esan beharra daukat. 4 urtekoen beste gela bat ere badago ondoan eta beraiekin konpartitzen dute hau. Komuna gela barruan izatearena ideia ona iruditzen zait,nik ere nire gelan horrela izatea proposatuko nuke, horrela haurrek nahi dutenean joan daitezke bertara.

Honez gain, nire gelako haurrak ikastolako beste hainbat gela ere erabiltzen dituzte; ingeleseko gela, psikomotrizitate gela, jolas gela (patioa), IDZ (bideoak eta ikusteko) eta  jangela (denak bertan gelditzen ez diren arren).

Aste honetako balorazioa, orokorrean, positiboa izan da. Umeak ezagutzeko denbora izan dut eta baita beraiekin lehen harremana izateko.
